
Shri Sharada Ashtaka Stotram

శ్రీశారదాష్టకస్తోత్రమ్  

(శ్రీశారదాష్టకమ్  )

శ్రీ శారదే చారురూపే-
ఋష్యశ‍ృఙ్గాచలస్థేభజేమాతరన్త్వాం 
శ్రీ శారదే చారురూపే (శ్రీ శారదే) ॥ ధ్రువపదమ్  ॥
తుఙ్గానదీపుణ్యతీరే -తాపసానన్దపూరే  తపోఽరాతిచోరే ।
నిత్యం వసన్తీం జ్వలన్తీం- సర్వవిద్యాధిదాత్రీం
విరిఞ్చేస్సుపత్నీమ్ ॥ (శ్రీ శారదే) ౧॥
శ్రీ శఙ్కరస్థాపితాం  తాం -

శాన్తిదాన్త్యాది సమ్పూర్ణ సంన్యాసి వన్ద్యామ్  ।
సర్వార్థదాత్రీం   సవిత్రీం -
దేశికేన్ద్రస్వరూపేణ  సర్వత్ర యాన్తీమ్ ॥ (శ్రీ శారదే)౨॥
కారుణ్య సమ్పూర్ణ నేత్రాం -
శుభ్రవస్త్రాం   పవిత్రాం  శరచ్చన్ద్రవక్త్రామ్   ।
సద్రత్నభూషావిచిత్రాం  -
యోగివృన్దార్పితానన్దబిల్వాదిపత్రామ్    ॥ (శ్రీ శారదే) ౩॥
శ్రీ కుఙ్కుమాలిప్తగాత్రీం -
భక్తవృన్దార్పితస్వీయకల్యాణనేత్రామ్   ।
ఆవిష్కృతానేకశాస్త్రాం  -

అబ్జసమ్భూతసమ్బద్ధ  మాఙ్గల్యసూత్రామ్   ॥ (శ్రీ శారదే) ౪॥
శ‍ృఙ్గాద్రివాసాం   ప్రణమ్యాం  -

నాథరూపాం నమద్రాజరాజధిదేవామ్  ।
రాజ్యాదిదానైకదీక్షాం  -

వేదవేదాన్త సన్ధాయి  కారుణ్యవీక్షామ్ ॥ (శ్రీ శారదే)౫॥
అన్తర్ముఖారాధ్యదేవీం-

శ్రీశారదాష్టకస్తోత్రమ్  

భక్తసమ్బోధిదామ్నాయ గమ్భీర భావామ్ ।
నిత్యం కృతానేకసేవాం-
త్యాజితాజ్ఞాన  సమ్భూత జీవాత్మభేదామ్ ॥ (శ్రీ శారదే)౬॥
శుద్ధస్వభావైరుపాస్యాం   -

ఋష్యశ‍ృఙ్గాద్రిపీఠస్య   సంన్యాసి వశ్యామ్ ।
విద్యార్థిలోకేనవన్ద్యాం   -

విష్ణురుద్రాదిమాన్యాం   సుపుణ్యైకలభ్యామ్  ॥ (శ్రీ శారదే) ౭॥
లోకైకరక్షైకదీక్షాం  -

అక్షమాలాదిహస్తాం యదీన్ద్రాదిపక్షామ్  ।
అక్షయ్యలక్ష్మీకటాక్షాం
దృష్టమాత్రేణ   తాపాదిసంహారవక్షామ్ ॥ (శ్రీ శారదే)౮॥
భక్త్యాకృతం స్తోత్రరత్నం - దీక్షి
తానన్తరామేణ విద్యాదిసిద్ధ్యై  ।
శ్రీ శారదా దోషమూలం -

భక్తియుక్తః పఠేద్యో లభేతైవ  సర్వమ్ ॥ (శ్రీ శారదే)౯॥
ఇతి శ్రీ అనన్తరామేణవిరచితమ్ శ్రీశారదాష్టకస్తోత్రం    సమ్పూర్ణమ్  ।

